
АЙ ҖАНЫЙ, ВАЙ ҖАНЫЙ 
 
Татар халык җыры 
 
Җырла, җырла дип əйтəсез,  
Сезгə нинди җыр кирəк? 
 

Əй, сезгə нинди җыр кирəк?  
Ай җаный, вай җаный,  
Сезгə нинди җыр кирəк?  
Сезнең өчен җыр җырларга  
Сандугач тел кирəк. 

 
Уфа — Казан юлларының  
Баганалары чыршы, 
 

Эх, баганалары чыршы.  
Башларыңа моңнар төшсə,  
Сез дə булырсыз җырчы. 

 
Безнең юллар куе үлəн,   
Карап үтəргə кирəк, 
 

Əй, карап үтəргə кирəк. 
Җыр белмəгəн, җыр сөймəгəн 
Безнең татарда сирəк. 

 
Ай май үтə, май үтə,  
Май үтə дə җəй җитə. 
 

Эх, май үтə дə җəй җитə.  
Май үткəнгə кайгырмагыз,  
Безнең яшь гомер үтə.  
Ай җаный, вай җаный,  
Безнең яшь гомер үтə. 

 


